
Ed. 270. Frumvarp til laga [181. mál]
um heimild fyrir ríkisstjórnina til að selja eyðijörðina Holt í Dyrhólahreppi, Vestur-
Skaftafellssýslu.

Flm.: Björn Fr. Björnsson, Karl Guðjónsson.

1. gr.
Ríkisstjórninni er heimilt að selja Jóhönnu Sæmundsdóttur, Nykhól, Dyrhóla-

hreppi, eyðijörðina Holt í sama hreppi. Verð jarðarinnar fer eftir því, sem um
semst. Náist ekki samkomulag um kaupverðið, skal það ákveðið með mati dóm-
kvaddra manna.

2. gr.
Lög þessi öðlast þegar gildi.

Greinargerð.
Frv. þetta hefur legið fyrir Alþingi fjögur ár í röð án þess að fá endanlega af-

greiðslu. I fyrra var það samþ. í Ed. og fór til landbúnaðarnefndar i Nd., og skil-
uðu tveir minnihlutar þeirrar nefndar áliti, og mælti annar með frv., en hinn vildi
visa þvi frá. Árið áður hafði frv. einnig verið samþ. í Ed., en dagað uppi í Nd.

Flm. þykir sem fyrr rétt að fá úr því skorið, hver sé vilji Alþingis um framgang
málsins.

Jörðin Holt var um fjölda ára í eigu og ábúð Jóhönnu og manns hennar, Þor-
steins Einarssonar, þar til rikið keypti hana 1936, þegar ánum Hafursá og Klifandi
var veitt saman vegna brúargerðar. Jóhanna hefur síðan haft afnot jarðarinnar, en
lengi haft hug á, að jörðin komist að nýju i eigu ættarinnar.

Hreppsnefnd Dyrhólahrepps mælir einróma með þvi, að orðið verði vi~ kaup-
beiðni Jóhönnu, og er bréf hennar til hreppsnefndarinnar og vottorð oddvita prentuð
hér sem fylgiskjöl.

Fylgiskjal L
Nykhól, 3. okt. 1970.

Til hreppsnefndar Dyrhólahrepps.
Ég undirrituð, ábúandi og fyrrverandi eigandi Holts í Dyrhólahreppi, bið hæst-

virta hreppsnefnd Dyrhólahrepps að mæla með kaupbeiðni minni á jörðinni Holti
hér í sveit við Alþingi, en kaupbeiðni mín hefur verið flutt á fjórum síðustu þing-
um, en ekki fengið fullnaðarafgreiðslu.

Jafnframt bið ég hæstvirta hreppsnefnd að skora á Alþingi að samþykkja kaup-
beiðni mína, svo ég njóti sömu mannréttinda og aðrir landsetar ríkisins að geta
fengið keypta ábýlisjörð mína af rikinu.

Virðingarfyllst,

Jóhanna M. Sæmundsdóttir.

Fylgiskjal II.

Á fundi hreppsnefndar Dyrhólahrepps 23. október 1970var svofelld bókun gerð:
Fyrir var tekið:
Bréf Jóhönnu M. Sæmundsdóttur með beiðni um meðmæli hreppsnefndar með

kaupbeiðni hennar á jörðinni Holt við Alþingi. Bréfið var dagsett 3. okt. 1970.Var
einróma samþykkt að mæla með erindi Jóhönnu Sæmundsdóttur.

Hvoli, 24. okt. 1970.

Oddviti Dyrhólahrepps,

Guðm. Eyjólfsson.


